
«Саранск – шәһәр-бакча» проекты турында сөйләшү

Халык фронты активисты Альберт Алукаевның әлеге проекты профес-сиональ
җәмәгатьчелектә зур кызыксыну уятты. 
Саранскта халык фронты активистлары шәһәрне комплекслы яшелләндерү
инициативасы белән чыкты. Хәзерге вакытта шәһәр округы администрациясе белән
яшелләндерү өчен конкрет территорияләрне билгеләү буенча сөйләшүләр тулы куәтенә
бара. Үсемлекләрне күпләп утыртуга гына түгел, ә регионның шәһәр мохите һәм климат
шартлары өчен кулай токымнарны җентекләп сайлап алуга аерым игътибар бирелә.

      

С.Д.Эрьзя исемендәге музейда «Саранск – шәһәр-бакча» проекты буенча фикер алышу
буенча түгәрәк өстәл узды. Тәкъдимнәр арасында - Ушаков соборыннан Большевиклар
урамы буйлап Коммунистлар урамы ягына таба аллеяны төзекләндерү һәм яшелләндерү,
ишегалды территорияләрен яшелләндерү. Җанлы дискуссия барышында билгеләп
үтелгәнчә, локацияләр сайлаганда салынган җир асты коммуникацияләре аркасында
техник чикләүләрне исәпкә алырга кирәк. 
ДУМ РМ мөфтие, РМ Иҗтимагый палатасы әгъзасы Раиль хәзрәт Асаинов шәһәрне
яшелләндерү өчен 1000 үсенте бирергә вәгъдә иткән. Киләсе адым - проектны
җентекләп эшләү һәм шәһәр территорияләренә бәйләп, якындагы айга гамәлләрнең
конкрет планын төзү өчен эш төркеме формалаштыру.

